
Nuuhu wonno ko
neɗɗo dewoowo Allah.
Heddiiɓe fof ina ngañi
ina ngoofa Allah. 



Ñalawma gooto, Allah
wii huunde bonnde.
"Ma mi bonnu o aduna
bonnɗo," Allah wii Nuuhu. 
"Ko ɓesngu ma tan 

danndete."



Allah reentini Nuuhu wonnde
ilam mawɗam ma ar huura
aduna o fof. 



"Feewnu laana leggal, laana yaajka
ŋam ɓeengu ma e kulle keewɗe," 
Nuuhu yamirano. Allah rokki

Nuuhu tindinooje laaɓɗe!



Yimɓe ina gasa tawa
Nuuhu jalkitanooma
nde o fammini
ko tagi
omo

feewnano
laana. Nuuhu
jokki feewnude. O 
jokki kadi haalande
yimɓe batte Allah. 
Hay gooto heɗaaki.



Nuuhu ina jogino
goonɗingol mawngol.  
O goonɗiniino Allah 

hay so toɓo
meeɗa arde.



Jooni kulle ngari. Allah addi jeeɗiɗi e yoga 
e tagooje, ɗiɗi e goɗɗe. Ndiwriiji mawɗi e 

tokoosi, kulle cewɗe e juutɗe naati e 
laana ka.



Ina waawi yimɓe ngulli ÿattooje e 
Nuuhu nde o ŋabbinta kulle ɗe. 
Ɓe ndartinani woofde Allah. 
Ɓe naamdaaki naatde
e laana ka.



Wattan nde,
kulle e 
ndiwriiji fof
ŋabbiino. 
"Naat e laana ka," 
Allah yamiri Nuuhu.
"Aan e ɓesngu ma."



Nuuhu, jom
suudu mum,
e ɓiɓɓe makko
tati jom cuuɗi mumen
naati e laana ka. Caggal
ɗum Allah uddi damal ngal. 



Caggal ɗum toɓe ari. 
Waraango mawɗo

leppini leydi ndi fodde
balɗe e jammaaji

cappanɗe nay.



Waameeji
njuppii e saareeji
e gure.  Nde toɓo ngo dartii, 
hay kaaÿe mutt nder ndiyam. 
Kala ko foofanno maayi.



No diÿÿe ɗe ŋabbirta ni, 
laana ka ina huymba
dow. Ina waawi tawa
ina niɓɓiɗno, ina heewi
jerɓaali, kadi ne waawi
tawa ne hulɓinino.



Caggal lebbi joy e ilam, Allah 
neldi henndu yoornoondu. 
Seese seese, laana ka ari
joofi e kaaÿe mo Ararat. 



Nuuhu heddi nder balɗe
cappanɗe nay goɗɗe nde
ndiyam ɗam telloto.



Nuuhu neli ciilal e foondu e falanteere laana
ka. Nde foondu du yiyaani nokku joorɗo
laaɓɗo ŋamfooftaade, foondu du rutti e 
Nuuhu.



Yontere caggal ɗum, 
Nuuhu eti kadi. 
Foondu ndu arti ina
addori baramlefol

oliiw e hoggo mum. 



Yontere rewnde heen
Nuuhu anndi wonnde
leydi ndi yoori sabu
foondu ndu artaani.



Allah wii Nuuhu yontii o iwa e laana
ka.  Kamɓe fof, Nuuhu e ɓesngu

mum tellini kulle ɗe.



Nuuhu de fotiino yettude Allah. 
O mahi ɓoolol
o rewi Allah
dannduɗo mo
kanko e ɓesngu
makko e ɗam
ilam bonɗam.



Allah rokki
Nuuhu aadi
mawɗo. 

O wonnta
neldude ilam
ŋam ñaawde
bakkaat neɗɗo.



Nuuhu e ɓesngu
mum puɗɗiti
nguurndameeje kese
caggal ilam ɗam. 



E saha,
taaniraaɓe makko
kebbitini leydi ndi fof. 
Gure aduna o fof ngummi
ko e Nuuhu e sukaaɓe

mum.



Nuuhu e Ilam Mawɗam

Daarol iwde e Haala Allah,
Deftere Linjiili

yiitaama e 

Fuɗɗorde 6-10

“Naatgol Haalaaji Ma ina rokka 
lewlewal.” Psalm 119:130



Gasirde



Ngol daarol Deftere Linjiili ina haalana en
batte Allah men moÿÿo o tagɗo en kadi jiɗɗo

ŋannden ɗum.

Allah ina anndi en mbaɗii geɗe bonnɗe, mo O 
wiyata bakkaat.  Ñaawoore bakkaat ko
maayde, kono Allah ina yiɗma no feewi

O neldu ma Ɓiyiiko Gooto, Issa, ŋam maaya e 
Kuruwa kadi o ñaawe ŋam bakkatuuji ma.  

Caggal ɗum Issa wuurti kadi ruttii
nokku mum Aljanna!  So aɗa goonɗini Issa
kadi sa ñaagiimo yo O yaafo bakkatuuji ma, 
Ma o yaafo!  Ma o artu kadi o wuura e ma 

jooni, kadi ma wuurdu e Makko haa abada. 



So aɗa goonɗini ɗum ko goonga,
haalan Allah ɗum:

Giɗo Issa, mi goonɗini Aan ka Allah, kadi a 
wontiino neɗɗo ŋam maayde sabu bakkatuuji
am, kadi jooni Aɗa wuura gongol.  Tiinno naat

e nguurndam am kadi yaafo bakkatuuji am, 
mbete mi waawa jogaade nguurndam kesam

jooni, kadi ñalawma gooto mi yaha mi wonnda
e Ma hono ɓingel Ma.  Wallam mi ɗofto

Ma kadi wuuran Ma hono ɓingel Ma. Aamiina.

Jaŋŋu Deftere Linjiili kadi haaldu e Allah
kala ñalawma!  John 3:16

